
DAVLAT MAQSADLI JAMG‘ARMALARI XARAJATLARI USTIDAN DAVLAT 

MOLIYAVIY NAZORATINI O‘TKAZISHNI TAKOMILLASHTIRISH 

Annotatsiya: Mazkur maqolada davlat maqsadli jamg‘armalari xarajatlari ustidan davlat 

moliyaviy nazoratini tashkil etish va amalga oshirishning nazariy hamda amaliy jihatlari tadqiq 

etilgan. Davlat maqsadli jamg‘armalari mablag‘laridan samarali, maqsadli va qonuniy 

foydalanishni ta’minlashda davlat moliyaviy nazoratining o‘rni va ahamiyati yoritilgan. 

Shuningdek, jamg‘armalar xarajatlarini rejalashtirish, moliyalashtirish, ijro etish va hisobotini 

yuritish jarayonlarida yuzaga keladigan moliyaviy xavflar hamda nazoratdagi muammolar tahlil 

qilingan. Davlat moliyaviy nazoratining zamonaviy shakl va usullarini joriy etish, raqamli 

texnologiyalardan foydalanish, riskga asoslangan nazorat mexanizmlarini rivojlantirish hamda 

nazorat samaradorligini oshirish bo‘yicha ilmiy-amaliy taklif va tavsiyalar ishlab chiqilgan. 

Kalit so‘zlar: davlat maqsadli jamg‘armalari, davlat moliyaviy nazorati, budjet 

mablag‘lari, jamg‘arma xarajatlari, moliyaviy nazorat, davlat moliyasi, moliyaviy xavflar, riskga 

asoslangan nazorat, raqamlashtirish, moliyaviy intizom, mablag‘lardan samarali foydalanish. 

 

СОВЕРШЕНСТВОВАНИЕ ГОСУДАРСТВЕННОГО ФИНАНСОВОГО КОНТРОЛЯ 

ЗА РАСХОДАМИ ГОСУДАРСТВЕННЫХ ЦЕЛЕВЫХ ФОНДОВ  

 

Абдуллаев Дилмурод Тохирмирзаевич 

Банковско-финансовая академия  

Республики Узбекистан 

Магистрант специальности  

«Государственный финансовый 

 контроль и аудит» (MSc)  

E-mail: AbdullayevD@gmail.com  

Аннотация: В статье исследованы теоретические и практические аспекты 

организации и осуществления государственного финансового контроля за расходами 

государственных целевых фондов. Раскрыты роль и значение государственного 

финансового контроля в обеспечении эффективного, целевого и законного использования 

средств государственных целевых фондов. Проанализированы финансовые риски и 

проблемы, возникающие в процессе планирования, финансирования, исполнения расходов и 

формирования отчетности целевых фондов. Разработаны научно-практические 

предложения и рекомендации по внедрению современных форм и методов 

государственного финансового контроля, использованию цифровых технологий, развитию 

риск-ориентированных механизмов контроля и повышению эффективности контрольных 

мероприятий. 

Ключевые слова: государственные целевые фонды, государственный финансовый 

контроль, бюджетные средства, расходы фондов, финансовый контроль, 

государственные финансы, финансовые риски, риск-ориентированный контроль, 

цифровизация, финансовая дисциплина, эффективное использование средств. 

Abstract: This article examines the theoretical and practical aspects of organizing and 

implementing state financial control over the expenditures of state targeted funds. The role and 

importance of state financial control in ensuring the efficient, targeted, and lawful use of funds 

allocated to state targeted funds are highlighted. The study analyzes financial risks and control-

related problems arising in the processes of expenditure planning, financing, execution, and 

reporting of targeted funds. Scientific and practical proposals and recommendations are 

developed to introduce modern forms and methods of state financial control, expand the use of 

digital technologies, develop risk-based control mechanisms, and improve the effectiveness of 

financial control measures. 

Keywords: state targeted funds, state financial control, budgetary funds, fund 

expenditures, financial control, public finance, financial risks, risk-based control, digitalization, 

financial discipline, efficient use of funds. 

 

Kirish.  

Davlat budjeti davlat moliyaviy tizimining asosi bo‘lib, uning mablag‘lari iqtisodiy va 

ijtimoiy rivojlanishni ta'minlashda katta ahamiyatga ega. Budjet mablag‘larini samarali va 

maqsadli boshqarish esa davlat siyosatining barqarorligini ta’minlaydigan asosiy omillardan 

biridir. Shuni hisobga olgan holda, budjet tashkilotlari tomonidan budjet mablag‘laridan 

foydalanish ustidan moliyaviy nazoratni takomillashtirish hozirgi zamonda davlat moliyaviy 

boshqaruvining muhim jihatlaridan biri sifatida qaralmoqda. 

So‘nggi yillarda davlat mablag‘laridan samarali foydalanish va budjet tashkilotlarining 

moliyaviy faoliyatini nazorat qilish zarurati ortib bormoqda. Budjet mablag‘larining noto‘g‘ri 

sarflanishi yoki maqsadsiz ishlatilishi davlat iqtisodiyotiga katta zarar yetkazishi mumkin, 

shuningdek, jamiyat tomonidan budjetga bo‘lgan ishonchni kamaytiradi. Shu bilan birga, davlat 

mablag‘laridan foydalanishda shaffoflik va hisobdorlikni oshirish korrupsiyaga qarshi kurashda 

ham muhim ahamiyat kasb etadi. Ushbu dissertatsiya mavzusi, aynan shu omillarni hisobga olgan 

holda, budjet mablag‘lari ustidan moliyaviy nazoratni takomillashtirish masalalarini tahlil qilish 

va samaradorlikni oshirish bo‘yicha takliflarni ishlab chiqishga qaratilgan. 

Budjet tashkilotlari tomonidan davlat mablag‘larini nazorat qilish tizimi moliyaviy 

barqarorlikni saqlashda katta ahamiyatga ega. Moliyaviy nazorat davlatning moliyaviy resurslari 

maqsadga muvofiq va samarali ishlatilishini ta’minlash orqali moliyaviy salbiy oqibatlarni bartaraf 

etishga xizmat qiladi. Davlat mablag‘laridan oqilona foydalanish davlat siyosatining 

samaradorligini oshiradi va ijtimoiy-iqtisodiy taraqqiyotni tezlashtiradi. Shu sababli moliyaviy 

nazoratning sifatini oshirish uchun zamonaviy texnologiyalar va nazorat usullarini joriy etish, 

amaldagi tizimlarni takomillashtirish zarurati dolzarbdir. 

 

Metodlar:  

Tadqiqotda davlat moliyaviy nazoratini xalqaro standartlar asosida takomillashtirish 

masalasini kompleks o‘rganish uchun tizimli, qiyosiy, institutsional va riskka asoslangan 

metodologik yondashuvlar qo‘llanildi. Tizimli yondashuv orqali davlat auditi, ichki nazorat, ichki 

audit va tashqi auditning o‘zaro funksional bog‘liqligi tahlil qilindi. Qiyosiy metod asosida 

Vestminster, sudlov va kollegial audit modellarining institutsional xususiyatlari hamda ularning 

mailto:AbdullayevD@gmail.com


 “Moliyaviy texnologiyalar” ilmiy elektron jurnali                     
 

 “Moliyaviy texnologiyalar” ilmiy elektron jurnali           4-son     2026-yil    352 

ISSN: 2181-3965 

VOLUME 5 

afzallik va cheklovlari solishtirildi. Normativ-huquqiy tahlil yordamida INTOSAI-P, ISSAI, PEFA 

va boshqa xalqaro standartlarning asosiy talablari o‘rganildi. Riskka asoslangan yondashuv orqali 

budjet xarajatlari, davlat xaridlari, davlat qarzi, SOE, ijtimoiy dasturlar va investitsiya 

loyihalaridagi asosiy xavf klasterlari aniqlandi. 3E (economy, efficiency, effectiveness) 

metodologiyasi davlat dasturlarining natijadorligini baholash uchun qo‘llanildi. Natijalar asosida 

O‘zbekiston uchun IRAM modelini shakllantirish bo‘yicha institutsional takliflar ishlab chiqildi. 

 

Tahlil va natijalar  

Bugungi kunda rivоjlаngаn yirik mаmlаkаtlаr iqtisоdiyоtigа glоbаl mоliyаviyiqtisоdiy 

inqirоz hаli-bеri sаlbiy tа’sir kо‘rsаtmоqdа. О‘tgаn dаvr mоbаynidа аhvоlni yаxshilаsh mаqsаdidа 

kо‘rilаyоtgаn bаrсhа сhоrа-tаdbirlаrgа qаrаmаsdаn, аksаriyаt dаvlаtlаrdа о‘sish sur’аtlаri vа 

ishlаb сhiqаrishning аmаldа pаsаyishi kuzаtilmоqdа vа bundаy jаrаyоn dаvоm еtаdigаn bо‘lsа, u 

glоbаl miqyоsdа rеsеssiyа hоlаtigа, yа’ni iqtisоdiyоtning о‘sish о‘rnigа dаvоmli rаvishdа pаsаyib 

bоrishigа оlib kеlishi mumkinligi bаshоrаt qilinmоqdа. Kо‘pginа tаrаqqiy tоpgаn mаmlаkаtlаrdа 

vаziyаt qаndаy tus оlishini оldindаn аytib bо‘lmаydigаn vа turli xаvf-xаtаrlаr sаqlаnib qоlаyоtgаn 

bir shаrоitdа dаvlаt qаrzlаri vа dаvlаt byudjeti tаqсhilligi tоbоrа оrtib bоrmоqdа. Shu bilаn birgа, 

jаhоn zаxirа vаlyutаlаrining bеqаrоrligi, mоliyа-bаnk tizimi krеdit qоbiliyаtining kеskin pаsаyishi 

vа invеstitsiyаviy fаоllikning susаyishi bilаn bоg‘liq murаkkаb muаmmоlаr kо‘plаb dаvlаtlаr 

iqtisоdiyоtining tiklаnish vа о‘sish sur’аtlаrigа sаlbiy tа’sir kо‘rsаtmоqdа. 

Davlat budjeti mablag’larini shakllantirishda uning ham xarajatlar qismini, ham 

daromadlar qismini belgilash muhimdir, chunki budjetning daromadlari va xarajatlari o’zaro bir-

birini taqozo etadi, uni to’liq hisobga olmaslik, noxush oqibatlarni keltirib chiqaradi. Budjet 

siyosatining asosiy yo’nalishi moliyaviy resurslardan foydalanish samaradorligini oshirish, 

moliyaviy tizim sohalari o’rtasida qayta taqsimlash va respublikamizni ijtimoiy-iqtisodiy 

rivojlantirishni barqarorlashtirish maqsadida, davlat ixtiyoridagi moliya resurslarini 

arkazlashtirishdan iboratdir. Budjet mablag‘laridan quyidagi asosiy maqsadlarda foydalaniladi. 

1-jadval 

Budjet mablag‘laridan foydalanish maqsadlari 

Ijtimoiy himoya va 

yordam 

Kam ta'minlangan aholi qatlamlari, nogironlar, pensionerlar va boshqa 

yordamga muhtoj fuqarolarni qo‘llab-quvvatlash uchun mablag‘ 

ajratiladi. 

Ta'lim 

Maktablar, litseylar, kollejlar va oliy ta'lim muassasalarini rivojlantirish, 

o‘qituvchilarga ish haqini to‘lash, o‘quv resurslarini ta'minlash kabi ta'lim 

sohasi xarajatlariga yo‘naltiriladi. 

Sog‘liqni saqlash 

Shifoxonalar, poliklinikalar va boshqa tibbiy muassasalar faoliyatini 

qo‘llab-quvvatlash, dori-darmonlar, uskunalar va vaksinalar xarid qilish 

uchun mablag‘ ajratiladi. 

Infratuzilma va 

transport 

Yo‘llar, ko‘priklar, suv ta'minoti, energiya infratuzilmasi, transport 

tizimlarini qurish va ta'mirlash uchun davlat mablag‘lari ishlatiladi. 

Mudofaa va 

xavfsizlik 

Milliy xavfsizlikni ta'minlash, mudofaa va xavfsizlik xizmatlari 

xarajatlarini qoplash, politsiya va armiya uchun zarur resurslarni 

ta'minlashga mablag‘ ajratiladi. 

Ilm-fan va 

innovatsiyalar 

Ilmiy tadqiqotlar, texnologik innovatsiyalarni rivojlantirish va ilmiy 

faoliyatni qo‘llab-quvvatlash maqsadida ajratiladi. 

Ekologiya va 

atrof-muhit 

muhofazasi 

Atrof-muhitni asrash, chiqindilarni boshqarish, suv va havo sifatini 

yaxshilash kabi ekologik loyihalarni moliyalashtirish uchun mablag‘ 

yo‘naltiriladi. 

Davlat boshqaruvi 

va xizmatlari 

Davlat organlari faoliyatini moliyalashtirish, davlat xizmatchilarining ish 

haqini to‘lash va davlat xizmatlarini ko‘rsatish uchun ajratiladi. 

Manba: Internetdagi manbalar va ilmiy adabiyotlardagi ma’lumotlar asosida muallif 

tomonidan tayyorlandi. 

Budjet mablag‘lari yuqoridagi maqsadlar uchun sarflanib, davlatning ijtimoiy va iqtisodiy 

rivojlanishiga xizmat qiladi hamda fuqarolarning farovonligini oshirishga qaratilgan. 

Yuqoridagi jadvalda keltirilgan budjet mablag‘laridan foydalanish maqsadlarini yanada 

chuqurroq tahlil qiladigan bo‘lsak, O’zbekiston Respublikasining respublika budjetidan quyidagi 

xarajatlar amalga oshiriladi: 

1) ijtimoiy soha va aholini ijtimoiy qo’llab-quvvatlash xarajatlari; 

2) davlat grantlari, subsidiyalar va ijtimoiy buyurtma shaklida nodavlat notijorat 

tashkilotlari va fuqarolik jamiyatining boshqa institutlari faoliyatini davlat tomonidan qo’llab-

quvvatlash xarajatlari; 

3) iqtisodiyot xarajatlari; 

4) respublika vazirliklari, davlat qo’mitalari va idoralari buyurtmachi bo’lgan 

markazlashtirilgan investitsiyalarni moliyalashtirish xarajatlari; 

5) davlat hokimiyati va boshqaruvi organlarini saqlab turish xarajatlari; 

6) sudlarni, adliya va prokuratura organlarini saqlab turish xarajatlari; 

7) O’zbekiston Respublikasi Vazirlar Mahkamasining zaxira jamg’armasini shakllantirish 

xarajatlari; 

8) boshqa xarajatlar. 

Budjet xarajatlari quyidagi holda amalga oshiriladi: 

• Qoraqalpog’iston Respublikasining respublika budjeti, viloyatlarning viloyat budjetlari 

va Toshkent shahrining shahar budjetidan amalga oshiriladigan xarajatlar; 

• Tumanlar va shaharlar budjetlaridan amalga oshiriladigan xarajatlar; 

Bulardan tumanlar va shaharlar budjetlaridan amalga oshiriladigan xarajatlarni ko'rib 

chiqaylik: 

1) ijtimoiy soha va aholini ijtimoiy qo’llab-quvvatlash xarajatlari, shu jumladan: 

- tumanlar (shaharlar) xalq ta’limi muassasalari faoliyatini uslubiy jihatdan ta’minlash va 

tashkil etish bo’limlarini, shuningdek ular tasarrufidagi maktabgacha ta’lim, umumiy o’rta ta’lim, 

maktabdan tashqari ta’lim muassasalarini saqlab turish hamda qonun hujjatlarida tumanlar va 

shaharlar budjetlaridan moliyalashtirilishi nazarda tutilgan ta’lim tizimidagi tadbirlar xarajatlari; 

- tumanlar (shaharlar) tibbiyot birlashmalari tasarrufidagi davolash-profilaktika 

muassasalarini hamda davlat sanitariya-epidemiologiya nazorati tuman, shahar muassasalarini 

saqlab turish xarajatlari; 

- qabul qilingan davlat dasturlariga muvofiq fuqarolarning sog’lig’ini saqlash tadbirlarini 

amalga oshirish xarajatlari;  

- tumanlar (shaharlar) madaniyat va sport ishlari bo’limlari tasarrufidagi madaniyat, 

jismoniy tarbiya va sport muassasalarini saqlab turish, shuningdek madaniyat va sportni 

rivojlantirishga doir maqsadli tadbirlar xarajatlari; 

- fuqarolarning o’zini o’zi boshqarish organlari tomonidan kam ta’minlangan oilalarga 

tayinlanadigan hamda to’lanadigan ijtimoiy nafaqalar va moddiy yordam hamda tabiiy ofatlardan 

jabrlangan oilalarga moddiy yordam, uyda ijtimoiy yordam ko’rsatish, Chernobil AES halokati 

oqibatlarini tugatishda ishtirok etgan shaxslarni va radiatsiya-yadro ob’ektlarida harbiy xizmatni 

o’tagan pensiya yoshidagi shaxslarni ijtimoiy qo’llab-quvvatlash xarajatlari;  

2) iqtisodiyot xarajatlari, shu jumladan: 

- tumanlar va shaharlar davlat veterinariya bo’limlarini, laboratoriyalarini saqlab turish;  

- shaharlarning va boshqa aholi punktlarining ko’chalarini, shuningdek xo’jaliklararo 

qishloq avtomobil yo’llarini ta’mirlash;  

- uy-joy-kommunal xo’jaligi ob’ektlarida ta’mirlash ishlarini olib borish;  

- aholi punktlarini obodonlashtirish xarajatlari; 

3) tuman va shahar hokimliklarini hamda ularning bo’limlarini saqlab turish xarajatlari; 

4) fuqarolarning o’zini o’zi boshqarish organlarini saqlab turish xarajatlari; 

5) boshqa xarajatlar, shu jumladan qonun hujjatlarida tumanlar va shaharlar budjetlaridan 

moliyalashtirilishi nazarda tutilgan ayrim tashkilotlar va tadbirlarning xarajatlari. 

Budjet mablag‘laridan foydalanish quyidagi asosiy tamoyillar va asoslarga tayanadi (4-

jadval): 

4-jadval 

Budjet mablag‘laridan foydalanishning asosiy tamoyillari va asoslari* 

Tamoyil Mazmuni 

1. Maqsadga 

muvofiqlik 

Budjet mablag‘lari davlat va jamoat ehtiyojlarini qondirish, ijtimoiy-

iqtisodiy rivojlanish hamda infratuzilmaviy loyihalarni amalga oshirishga 

yo‘naltirilishi lozim. Har bir xarajat davlat dasturlari, rivojlanish 

strategiyalari va qonunchilik talablariga mos bo‘lishi kerak. 

2. Shaffoflik va 

hisobdorlik 

Budjet mablag‘larining shakllanishi va sarflanishi to‘g‘risidagi 

ma’lumotlar ochiq va tushunarli bo‘lishi kerak. Davlat organlari va budjet 

tashkilotlari mablag‘lardan foydalanish natijalari bo‘yicha jamoatchilik 

hamda nazorat organlariga hisobot berishi lozim. Bu korrupsiya va 

mablag‘larning suiiste’mol qilinish xavfini kamaytiradi. 

3. Tejamkorlik va 

samaradorlik 

Budjet mablag‘lari minimal xarajat evaziga maksimal ijtimoiy-iqtisodiy 

natijaga erishish tamoyili asosida sarflanishi kerak. Bunda resurslardan 

oqilona foydalanish, ortiqcha va samarasiz xarajatlarni qisqartirish muhim 

ahamiyatga ega. 

4. Davlat-xususiy 

sheriklik 

Davlat va xususiy sektor imkoniyatlarini birlashtirish orqali budjetga 

tushadigan moliyaviy yukni kamaytirish va qo‘shimcha investitsiyalarni 

jalb qilish mumkin. Ayniqsa, infratuzilma, sog‘liqni saqlash, ta’lim va 

kommunal xizmatlar sohasida DXSh mexanizmlaridan foydalanish 

samaradorlikni oshiradi. 

5. Nazorat va 

monitoring 

Budjet mablag‘larining belgilangan maqsadlarda va samarali ishlatilishini 

ta’minlash uchun muntazam nazorat va monitoring olib boriladi. Ichki 

nazorat, tashqi audit va moliyaviy monitoring orqali xarajatlarning 

qonuniyligi va natijadorligi baholanadi. 

6. Qonuniylik 

Budjet mablag‘larini shakllantirish, taqsimlash va sarflash amaldagi 

qonunchilik va budjet intizomi talablariga muvofiq amalga oshirilishi 

shart. Mablag‘lardan foydalanishda belgilangan moliyaviy me’yorlar va 

tartiblarga rioya qilinadi. 

7. O‘z vaqtida va 

aniq 

rejalashtirish 

Budjet xarajatlari oldindan puxta rejalashtirilishi, mavjud moliyaviy 

resurslar va davlatning ustuvor vazifalari hisobga olinishi lozim. To‘g‘ri 

rejalashtirish mablag‘larning o‘z vaqtida ajratilishi va ulardan samarali 

foydalanishni ta’minlaydi. 

Manba: Internetdagi manbalar va ilmiy adabiyotlardagi ma’lumotlar asosida muallif 

tomonidan tayyorlandi 

Yuqoridagi jadvalda keltirilgan asoslar davlat mablag‘laridan foydalanishni yanada 

samarali, adolatli va tizimli qilish uchun yo‘naltirilgan bo‘lib, ularning amalga oshirilishi iqtisodiy 

barqarorlikka, ijtimoiy rivojlanishga va davlat xizmatlarining sifatiga ijobiy ta’sir ko‘rsatadi. 

 

Xulosa. 

Ushbu tadqiqot doirasida budjet tashkilotlari tomonidan budjet mablag‘laridan foydalanish 

ustidan moliyaviy nazoratni takomillashtirishning ayrim nazariy va amaliy jihatlari o‘rganildi. Shu 

bilan birga, tadqiqot bir qator cheklovlarga ega bo‘lib, ular natijalarning ishonchliligiga ta'sir 

ko‘rsatishi mumkin. Quyida tadqiqot cheklovlari va ularni kelgusi tadqiqotlarda inobatga olishga 

oid takliflar keltirilgan. Tadqiqot cheklovlari quyidagilardan iborat: 

Ma’lumotlar cheklanganligi: Budjet mablag‘laridan foydalanish va nazorat jarayonlari 

bo‘yicha mavjud ma’lumotlarning yetarlicha batafsil emasligi yoki ba’zi tashkilotlarda 

ma’lumotlarning maxfiyligi tadqiqotning to‘liq yoritilishiga to‘sqinlik qilgan bo‘lishi mumkin. 

Shu sababli, ayrim tahlillarda ma’lumotlar cheklanganligi tadqiqot natijalarining kengroq 



 “Moliyaviy texnologiyalar” ilmiy elektron jurnali                     
 

 “Moliyaviy texnologiyalar” ilmiy elektron jurnali           4-son     2026-yil    355 

ISSN: 2181-3965 

VOLUME 5 

umumlashtirilishiga ta’sir ko‘rsatadi. 

Moliyaviy nazorat tizimidagi murakkablik: Davlat budjeti mablag‘larini nazorat qilish 

jarayonida bir qancha davlat idoralari va turli huquqiy-ijro organlari ishtirok etadi. Bu jarayonni 

tahlil qilishda nazoratning ko‘p darajaliligi va murakkabligi tufayli tadqiqotning ba’zi jihatlari 

yuzasidan cheklovlar mavjud. 

